РОССИЯ ФЕДЕРАЦИЯСА РЫТЫВ-ВОЙВЫВ РЕГИОНЫН КОМИ РЕСПУБЛИКАÖС ПЕТКÖДЛАНİН ЙЫЛЫСЬ ПОЛОЖЕНИЕ
Панас

Россия Федерацияса Рытыв-Войвыв регионын Коми Республикаöс петкöдланін (водзö – Петкöдланін) – Коми Республикаса государственнöй орган, кодöс котыртöма сы могысь, медым петкöдлыны Коми Республикалысь интересъяс, пыр да öдйö могмöдны Коми Республикаса государственнöй власьт органъяслысь Рытыв-Войвыв федеральнöй кытшса федеральнöй государственнöй власьт органъяскöд, Рытыв-Войвыв федеральнöй кытшын Россия Федерацияса субъектъяслöн государственнöй власьт органъяскöд Коми Республикалы колана могъяскöд йитчöм юалöмъяс кузя öтувъя удж.
Петкöдланінсö котыртö Коми Республикаса Юралысь Коми Республикаса Государственнöй Сöветкöд сёрнитчöм серти.

Петкöдланінлöн медшöр могъяс да удж

Петкöдланінлöн медшöр могъяс:

могмöдны Коми Республикаса государственнöй власьт органъяслысь Рытыв-Войвыв федеральнöй кытшын Россия Федерацияса субъектъяслöн государственнöй власьт органъяскöд, Рытыв-Войвыв федеральнöй кытшын Россия Федерацияса Президентöс полномочнöй петкöдлыськöд да Рытыв-Войвыв федеральнöй кытшын федеральнöй государственнöй власьт мукöд органкöд Коми Республикалы колана могъяскöд йитчöм юалöмъяс решитöм дырйи öтувъя оперативнöй удж;

збыльмöдны Коми Республикалы колана могъяскöд йитчöм юалöмъяс кузя делöвöй йитöдъяс.
Медым збыльмöдны сылы индöм могъяссö, Петкöдланін вöчö татшöм удж:

пыр кутö Коми Республикаса Юралысьлöн, Коми Республикаса Правительстволöн нимсянь да тшöктöм кузя Рытыв-Войвыв федеральнöй кытшын Россия Федерацияса субъектъяслöн государственнöй власьт органъяскöд Коми Республикалы колана могъяскöд йитчöм юалöмъяс кузя йитöдъяс;
отсалö пöртны олöмö аслас компетенцияын Рытыв-Войвыв федеральнöй кытшын Россия Федерацияса субъектъяслöн государственнöй власьт органъяскöд Коми Республикаöн кырымалöм сёрнитчöмъяс да артмöдчöмъяс, нуöдны Коми Республикалöн могъяслы колана экономика, наука да культура йитöдъяс водзö сöвмöдöм да ёнмöдöм кузя мероприятиеяс;
кутö йитöдъяс йöзöс юöртан средствояскöд;

öтув уджалö да кутö йитöдъяс общественнöй öтувъяскöд.

Коми Республикаса Юралысьлöн 2005 во октябр 12 лунся 132 №-а Индöд
